
 1.     Inngangur

 

Fiskidaganevndin er sett við heimild í § 5 stk. 9 í løgtingslóg nr. 28 um vinnuligan fiskiskap frá 10. mars 1994, við seinni broytingum.

 

Uppgávan hjá Fiskidaganevndini er at lata landsstýrismanninum metingar um støðuna í botnfiskastovnunum og tilmæli um fiskidagar, og hvussu fiskiskapurin skal skipast tað komandi fiskiárið.

Limir í nevndini eru: Óli Samró, formaður, Bjarni Kass: Trolskip, Jens Jacob Olsen: Trolbátar, Chris Jan Michelsen: MÚ, Rólant Poulsen: Línuskip, Eyðun Johannesen: FF. Skrivari í nevndini er Hertha Olsen.

Andrias Dam hevur verið á tveimum fundum sum varamaður fyri Rólant Poulsen. Asbjørn Djurhuus: Snelluskip hevur luttikið sum varamaður fyri Chris Jan Michelsen á øllum fundunum. Dánjal Jacobsen hevur luttikið í endaliga arbeiðinum fyri Bjarna Kass.

Nevndin hevur havt kunnandi fundir í oktober, mars og í apríl og hevur arbeitt við endaliga álitinum í mei, juni og juli mána. 

 

2. Samandráttur og tilmæli:

 

1. Sama dagatal fiskiárið 2003/04
Nevndin mælir til at halda sama fiskidagatal fyri verandi skipabólkar, sum eru í skipanini komandi fiskiár. 

Hóast fiskastovnarnir eru sera væl fyri, so vilja vit ikki mæla til hækkan í fiskidøgunum. Vit meta fiskidagaskipanina at vera eina langtíðar javnvágarskipan, har fiskidagatalið ikki skal stillast á hvørjum ári.

2. Fiskidagaskipanin skal umfata alla botnfiskaveiðu á føroyskum øki

Nevndin mælir staðiliga til, at allur fiskiskapur eftir botnfiski kring Føroyar verður skipaður innan fiskidagaskipanina. Eingi veiðiøki og eingir skipabólkar eiga at vera undantiknir. 

Sjálvt logiska grundarlagið fyri fiskidagaskipanini er, at allur fiskiskapur innan eitt avmarkað øki verður skipaður innan sama fiskiveiðubygnað. Nevndin metir, at logiska grundarlagið undir fiskidagaskipanini ridlar, tá týðandi veiða á sama avmarkaða øki er skipað eftir fleiri skipanum. At blanda eina kvotaskipan við nøgdaravmarking og óavmarkaðan fiskiskap á somu leið, sum fiskidagaskipanin er galdandi, kann beinleiðis taka grundarlagið undan fiskidagaskipanini. 

Tí mæla vit til, at bólkur 1, sum er djúpvatnstrolarar, og eisini garnaskipini koma undir skipanina helst komandi fiskiár. Vit mæla til, at fiskadagatalið verður økt samsvarandi tí veiðu hesir bólkar hava havt rættindi til. Serrættindi fyri tosk og hýsu eiga at verða viðgjørd í hesum sambandi. Dagaskipanin verður ásett fyri allar leiðir innan fyri føroyska fiskimarkið.  Vit mæla til, at djúpvatnstrolararnir koma inn í skipanina sum djúpvatnstrolarir og ikki sum ein bólkur, sum økir veiðutrýstið á innaru leiðunum. Heldur ikki eiga garnaskipini at økja um veiðutrýstið á innaru leiðunum.

Nevndin sær ongar forðingar fyri, at at ytru leiðirnar skulu gerast minni áhugaverdar fyri djúpvatnstrolararnar ella garnaskipini innan fiskidagaskipanina. Tað er ein spurningur um vektan av døgum eftir leiðum, eins og galdandi er fyri hinar skipabólkarnar, serliga partrolararnar.

Vit mæla til, at umboð fyri djúpvatnstrolararnar og garnaskipini verða vald í Fiskidaganevndina, tá bólkarnir koma inn í fiskidagaskipanina.

3. Minkandi veiðutrýst við satelittskipanini

Nevndin metir, at veiðutrýstið minkar komandi fiskidagaár. 

Vit ásanna, at fyritreytin fyri fiskidagaskipanina er, at veiðutrýstið ikki veksur í mun til langtíðarjavnvágina av tí veiðutrýsti, leiðirnar tola – tær leiðirnar, ið eru umfataðar av fiskidagaskipanini. Veiðutrýstið vil náttúrliga vaksa í samband við náttúrligar tekniskar betringar og menning sum heild. Nevndin er av teirri greiðu fatan, at alt ov nógv óvissa hevur verið í samband við skrásetingina av døgum og í samband við, at vinnan hevur vant seg við at gagnnýta skipanina til fulnar, til at kunna siga hvat langtíðarjavnvágin er. Vit meta, at avmarkingarnar við satelitteftirliti er munandi hægri enn árliga økingin í effektiviteti.

Nevndin hevur viðgjørt effektivitetsbroytingarnar innan allar skipabólkarnar innan fiskidagaskipanina í ár í mun til ár 1996, og metir at sum heild er lítil effektivitetsbroyting farin fram av tekniskum ávum í verandi flota. Nevndin er av teirri fatan, at stóru effektivitetsbroytingarnar henda, tá gomul skip vera skift um við nýggj. Tí metir nevndin tað vera ein umsitingarligan spurning at syrgja fyri, at sama veiðuorka verður tikin út úr flotanum, tá nýggj kemur inn. Í tíðarskeiðinum síðan 1996 eru nýggj før komin inn fyri gomul, har nýggja farið illa kann sammetast við gamla/gomlu. Vit hava ikki havt møguleika at meta, um hesi nýggju før fiska munandi meira enn tey gomlu yvir eitt longri tíðarskeið. (Sí skjal 2)

4. Smábátar út úr fiskidagaskipanini

Vit mæla til, at teir minstu bátarnir í bólki 5, sum ikki reka vinnuligan fiskiskap, verða tiknir út úr fiskidagaskipanini. 

5. Umsetilgheit skipast betur - fiskadagamarknaður

Ásannast má, at umsetiligheit er í samband við keyp og sølu av fiskidøgum og rættindum. Vit mæla til at seta í verk skipanir, sum lætta um og skapa gjøgnumskygni.  Vit mæla til, at frí umsetiligheit av fiskidøgum heldur fram, tó broytt til síðstu fýra mánaðirnar av fiskidagaárinum heldur enn seinastu tríggjar, (bólkur 5 undantikin). 

Vit meta, at umsetiligheit av døgum millum bólkar kemur at virka betur, um allir skipabólkar og allar leiðir eru umfataðar av fiskidagaskipanini. Við umsetiligheit vil vinnan innstilla flota og veiðitól til tann fiskiskap, sum til eina og hvørja tíð er mest lønandi.

Innan bólk 4 skjóta vit upp, at loyvt verður at handla dagar millum trol og húk síðstu fýra mánaðirnar av árinum.

Ein fyritreyt fyri eini sunnari tillaging er, at ein marknaðarskipan er galdandi. Grundarlagið fyri eini marknaðarskipan er opinleiki og kunnleiki. Tí eigur tað at verða møguligt hjá øllum at síggja skrásettu nýtsluna av fiskidøgum eins og yvirlit, yvir hvør eigur loyvini. 

Grundgevingar fyri at tilmæla óbroytt fiskidagatal:
I. Langtíðarskipan 

      Skipabólkarnir, ið virka innan karmarnar á fiskidagaskipanini, meta, at fiskastovnarnir sum heild eru væl fyri. Umboðini í nevndini hava gingið ígjøgnum allar leiðirnar fyri hvønn skipabólk sær. Niðurstøðan er greið: fiskastovnarnir eru væl fyri. Veiðan higartil í ár gevur ábendingar um nógvan fisk, nøktandi støddir, at fiskurin sum heild er væl fyri, eins og ábendingar eru um, at góðir árgangir eru á veg. Umboðini meta, at árið 2002 var sjáldsama gott til fisk, meðan 2003 higartil eisini er gott um ikki so heilt serligt sum 2002 (sí fylgiskjal 1).

Eftir okkara meting er byrjanarstøðið fyri skipanini, at dagatalið ikki skal stillast á hvørjum ári. Fyritreytin fyri Fiskidagaskipanini er, at um veiðitrýstið roknað sum dagatal býtt eftir skipabólkum og økjum íroknað friðingar - er rætt ásett í byrjanarstøðunum, so skuldi tað verið rætt, um stovnurin er stórur ella lítil. Fyritreytin fyri, at fiskidagaskipanin virkar, er, at javnvág er í veiðutrýsti. Tann týdningarmesta fyritreytin fyri, at skipanin virkar, er, at skrásetingin av fiskidøgum er fullfíggjað – at nýtslan av døgum er álítandi. Neyðugt er gjølla at fylgja við, hvussu veiðievnini økjast við samanseting av flota og effektivitetsbatum, so veiðitrýstið áhaldandi er burðardygt.

Fiskidagaskipanin varð vald heldur enn ein kvotuskipan, har veiðitrýstið verður lagað eftir veiðinøgdum fyri hvørt fiskaslag sær. 

Nevndin metir fiskidagaskipanina at vera eina langtíðarskipan, har tað ræður um at finna eina langtíðarjavnvág fyri, hvat grunnarnir kring Føroyar tola av veiðitrýsti. Nevndin hevur ta fatan, at fiskidagaskipanin síðan byrjan í 1996 hevur verið eitt slag av royndarskipan sum støðugt má mennast. Tað er alt avgerandi fyri fiskidagaskipanina,  at fyritreytirnar fyri at kunna halda eitt støðugt fiskidagatal eru til staðar. Skipanin má vera greitt skipað, so at fiskivinnufyrisitingin hevur møguleika at umsita eftir skipanini, eins og skrásetingin av veiðu og eftirliti er álítandi og neyvt.

Niðanfyri vilja vit gera viðmerkingar til tríggjar avmarkingar innan fiskidagaskipanina.

1. Avmarkingin í tali av fiskidøgum, 

Tá fiskidagaskipanin var sett í verk í 1996, vóru 48.866 dagar. Fiskidagaárið 2002/03 vóru 40.265 dagar ella 17,5 % minni enn upprunaliga. 

Eingin ivi er um, at tað er ein fyritreyt fyri, at skipanin kann vera burðardygg í longdini, at vart verður fyri effektivitetsbroytingum. Nevndin hevur verið ígjøgnum teknisku broytingarnar, sum farnar eru fram innan teir ymisku skipabólkarnar síðan 1996 (sí viðlagda skjal), og er nevndin av tí greiðu fatan av, at tekniski effektiviteturin (veiðiútgerð, tól, stødd o.s.fr) ikki er øktur í nánd av 17,5 %.

Nevndin hevur ta fatan, at skrásetingin av nýtslu av fiskidøgum undanfarin ár hevur verið ógreið. Satelittskipanin er nú farin at virka. Lítil ivi er um, at skrásetingin av døgum verður munandi neyvari nú. Okkara fatan er, at satelittskipanin fer at minka um nýtsluna av døgum á fiskileiðunum munandi í komandi fiskiári.

Nevndin mælir staðiliga til at nýtslan av fiskidøgum eftir veiðufari og bólki verður almenn. Vit mæla til, at nýtslan leypandi er at síggja á internetportali ella kunngjørd í fjølmiðlum, so allir aktørar í vinnuni hava greiðu á, hvussu nýtslan av fiskidøgum er. 

Tað er okkara vón, at vinnan sjálv finnur fram til fiskidagamarknað, har søla av fiskidøgum kann fara fram við fullum gjøgnumskygni, eins og t.d. ein húsamarknaður – útboð og eftirspurningur.

2. Onnur avmarkingin er býtið millum skipabólkar  
Býtið av fiskidøgum millum skipabólkarnar 2-5 og millum trol og húk er ein sera týðandi partur av fiskidagaskipanini. Eingin ivi er um, at stórur spenningur er millum nýhugsan og dynamikk í vinnuni og politiskt ásettu avmarkingarnar. Hesar ofta mótstríðandi áhugamál millum vinnu og politiska fyrisiting gera tað sera trupult hjá fiskivinnuumsitingini at viðgera loyvir. Harafturat eru áhugamálini innan ymisku bólkarnar og ættarliðini í vinnuni sjálvari sera spent.

3. Tekniskar forðingar býtt eftir skipabólki

Nevndin er av teirri sannføring, at teknisku forðingarnar, stongdar leiðir ristir o.t., sum eru galdandi innan fiskidagaskipanina er eitt týðandi amboð til tess at verja fiskastovnarnar. Serliga eru friðaðar leiðir eftir økjum ávísar tíðar, eins og at gýtingarleiðir framhaldandi verða stongdar, eitt sera gott og effektivt stýringaramboð, sum nevndin til fulnar tekur undir við. 

Vegna Fiskidaganevndina

03.07.03

_________________

Óli Samró, formaður

Skjal 1. 

Fiskastovnarnir  

Toskur 

Toskurin sær út til at vera hampuliga væl fyri, tí:

Mongdin er á leið tann sama sum undanfarin ár, og tilgongdin er ikki minni enn seinasta ár, helst eru fleiri góðir árgangir á veg, tí nógvur smáfiskur er at síggja.

Men ein partur av toskinum hevur verið sera rak.

Æti hevur ikki verið so nógv av, og støddin á toskinum hevur heldur ikki verið so góð, t.v.s.  at fiskurin hevur verið meiri smáfallandi.

Hýsa

Nógv hýsa er at fáa, og serliga nógv av smáari hýsu. Tað ber so á tað borðið, at tilgongdin til hýsustovnin er góð.

Eisini her er minni at síggja til æti.

Upsi
Nógvur upsi er at fáa, men fiskurin er smærri enn undanfarin ár.

Nógv er til av smáum upsa, og eisini er nógv æti til.  

Føroya Banki 

Fiskiskapurin á bankanum hevur seinastu árini verið hampuligur. Fiskurin er væl fyri, og týðir tað uppá, at livilíkindini á bankanum eru góð. 

Á bankanum er nógv æti at síggja.

Tikið samanum:

Allir skipabólkar meta, at toskurin er hampuliga væl fyri. Hýsan er eisini væl fyri. Nógv er til av smáari hýsu, so góðir árgangir eru á veg inn í stovnin. Upsin er eisini væl fyri, men har er mest til av smáum upsa, so fleiri góðir árgangir eru á veg inn í stovnin. 

Skjal 1:


Bólkur
stovnur
tilgongd
æti
Stødd

Toskur
3

4a, b

5
+

0

0
+

++

++
Ójøvn nøgd av æti at síggja gjøgnum árið, og eisini er ymiskt, hvussu nógv er at síggja ímillum økini
Fiskurin er meira smáfallandi



Hýsa
2

3

4a,b,

5
+

++

+

+
+

+++

+

+
Ymiskt hvussu nógv æti er at síggja
Fiskurin er meira smáfallandi



Upsi
3
0
+ (nógvur smáur upsi)
0
Meiri smáfallandi fiskur

0 = sama sum seinasta fiskiár

+ =  betri enn seinasta fiskiár

++ = eitt sindur meir enn betri, samanborið við seinasta fiskiár

+++ = nógv betri enn seinasta fiskiár

- = verri enn seinasta fiskiár

Skjal 2

EFFEKTIVITETSBROYTINGAR  FRÁ 1996 TIL 2003

INNAN TEIR YMISKU SKIPABÓLKARNAR

                                                 BÓLKUR

              ÁR
2
3
4a
4b
5a
5b 
5d

            1996

Tal av skipum

                                                      2               2002

            2003
33

32 loyvir, men 28 skip 
19

At byrja við vóru 19 skip, men fleiri loyvir eru løgd saman í bólki 4, og tey skipini eru komin út á somu leið sum skipini í bólki 3. 

Talið er økt við 4 skipum á hesi leið, men talið,  sum er skrásett innan bólk 3, er enn

19
58

Her eru nógv skip, men nøkur av teimum fiska á leiðini, har línuskipini fiska, tí loyvir eru løgd saman

51
43

nøkru skip eru  á leiðum sum eru longri úti,  tí tey eru størri

43
211

171

178
132

236

914( 
966

591

            1996

Maskinorka

            2003
Tann útskifting sum hevur verið, er útskifting av skipum. 

Hetta er nýliga hent


Óbroytt
Óbroytt
Óbroytt
Óbroytt
Óbroytt

            1996

Útgerð:

 Trol

  húkar    egn.maskina  

            2003
Útgerðin er ikki broytt aftaná 1996
Útgerðin er ikki broytt síðani 1996
Snelluskipini eru umbygd til línuskip.

Eru  effektivari at fiska enn áðrenn.

Hava egningarmaskinu 
Onkur nýggjur og størri trolbátur er komin. 


Fleiri hava fingið sær egningarmaskinu,

betri línu, longri línu, beturi húkar.
Eisini betri útgerð: húkar, egningarmaksinu,

línu



            1996

Tól á brúnni

            2003
Óbroytt

(sama slag av tólum er  á brúnni sum í 1996)
Óbroytt
Óbroytt
Óbroytt
Óbroytt
Óbroytt

            1996

Tillutað dagatal

            2003
10032

6771
3800

2502
5858

4416
2176

4356
18900

22220((
4050    

22220((
4050











( =  fiskidagaárið 2002/2003 bleiv bólkur 5 broyttur. Frá at hava verið 3 bólkar                                                                 

                                (5a,5b,5d), blivu nú bert tveir bólkar: bólkur 5a og 5 b.

Í 2003 er samlaða bátatalið í bólki 5 b (d) 914 bátar

(( = Bólkur 5 a og b (d) hevur fingið tillutað eitt samlað fiskidagatal upp á 22220 dagar fyri fiskiárið 2002/2003 

Samlað fiskidagatal 1996/97: allir bólkar:
 48.866 dagar



Bólkur 2,3,4a og b:
 21.866 dagar

Samlað fiskidagatal 2002/03: allir bólkar:
 40.265 dagar



Bólkur: 2,3,4 a og b:
 18.045 dagar

Minkandi dagatal fyri allar bólkar frá 96-03: 48.866-40.265= 8.601

Minkandi dagatal fyri bólk 2,3 og 4 frá 96 – 03: 21866-18.045= 3.821

%-vís minking í dagatali frá 96 til 03: allir bólkar:  16.087 x 100 =  17.6 %

                                                                                   48.866

%-vís minking í dagatali frá 96 til 03 fyri bólk: 2,3 og 4;  3.821 x 100 = 17,5 %

                                                                                             21.866

